Rimpels-fliekfokus 1
Flieks wat rimpels maak, silwerdoektreffers met ŉ boodskap vir gelowiges

Dit is kernresensies oor kykbare flieks wat ons geloof verryk – bloot ’n lusmaker wat nie die storie wil verklap nie, maar jou aanspoor om self te gaan kyk.

Fliek: The King’s Speech
Fokuspunt: “Ek kan nie. Vir my is dit onmoontlik. Ek sal dit nooit kan doen nie.” 

Het jy al hierdie soort uitsprake in jou omgewing gehoor?   

In ŉ film wat op ware historiese feite gegrond is, gryp die hoofkarakter ’n mens aan. Hy hakkel. Hy word koning.
Storiekern: Hoe kan hierdie koning sy gehakkel oorkom om in een van die donkerste tydperke in die geskiedenis sy onderdane te inspireer en te besiel?  
Geloofsfokus: As ’n mens uit die fliek stap dink jy onwillekeurig aan Moses, die een wat nie kon praat nie en tog deur God se genade sy roeping teenoor God se mense kon vervul.

